
TURIZM SOHASI INFRATUZILMASINI 

RIVOJLANTIRISHDA TASHKILIY-IQTISODIY 

MEXANIZMLARNI TAKOMILLASHTIRISH 
Ibodova Mohinur Toshtemir qizi 

 

СОВЕРШЕНСТВОВАНИЕ ОРГАНИЗАЦИОННО-

ЭКОНОМИЧЕСКИХ МЕХАНИЗМОВ РАЗВИТИЯ 

ИНФРАСТРУКТУРЫ В СФЕРЕ ТУРИЗМА 
Ибодова Мохинур Тоштемир кизи 

 

IMPROVING ORGANIZATIONAL AND 

ECONOMIC MECHANISMS FOR THE 

DEVELOPMENT OF TOURISM 

INFRASTRUCTURE 
Ibodova Mokhinur Toshtemir kizi 

 
Received: February 9, 2026  Revised: February 14, 2026 Accepted: February 20, 2026 Published: March 1, 2026 

Annotatsiya: Ushbu maqolada turizm sohasi infratuzilmasini rivojlantirishda tashkiliy-iqtisodiy 

mexanizmlarni takomillashtirish masalalarini o‘rganadi. Tadqiqotda infratuzilma elementlarini rivojlantirish, davlat 

va xususiy sektor hamkorligi, investitsiyalarni jalb etish va iqtisodiy samaradorlikni oshirish usullari tahlil qilingan. 

Natijalar turizmni barqaror rivojlantirish va raqobatbardosh infratuzilma yaratish bo‘yicha amaliy tavsiyalarni ishlab 

chiqishga imkon beradi. 

Kalit so‘zlar: turizm sohasi, infratuzilma, tashkiliy-iqtisodiy mexanizm, investitsiya siyosati,  davlat-xususiy 

hamkorlik, rivojlanish strategiyasi, iqtisodiy samaradorlik. 

Аннотация: В данной статье рассматриваются вопросы совершенствования организационно-

экономических механизмов при развитии туристской инфраструктуры. В исследовании проанализированы 

методы развития элементов инфраструктуры, сотрудничество государственного и частного сектора, 

привлечение инвестиций и повышение экономической эффективности. Полученные результаты позволяют 

разработать практические рекомендации для устойчивого развития туризма и создания конкурентоспособной 

инфраструктуры. 

Ключевые слова: туризм, инфраструктура, организационно-экономический механизм, 

инвестиционная политика, государственно-частное партнерство, стратегия развития, экономическая 

эффективность. 

Abstract: This article examines the issues of improving organizational and economic mechanisms in the 

development of tourism infrastructure. The study analyzes methods for developing infrastructure components, 

cooperation between the public and private sectors, attracting investments, and increasing economic efficiency. The 

results provide practical recommendations for sustainable tourism development and the creation of a competitive 

infrastructure. 

Keywords: tourism sector, infrastructure, organizational and economic mechanism, investment policy, public-

private partnership, development strategy, economic efficiency. 

 

▪ KIRISH 

Hozirgi globallashuv sharoitida turizm sohasi 

jahon iqtisodiyotining eng jadal rivojlanayotgan va 

yuqori darajada qo‘shilgan qiymat yaratuvchi 

tarmoqlaridan biri sifatida namoyon bo‘lmoqda. 

BMTning Jahon Turizm Tashkiloti (UNWTO) 

hisobotlariga ko‘ra, 2023–2024 yillarda xalqaro turistlar 

oqimi 2019 yil darajasining 95 % dan oshib, global 

daromadlarning qayta tiklanishi kuzatilgan va turizm 

sektori global YaIMning 10 % dan ortig‘iga hissa 

https://ojs.kstu.uz/index.php/ej

qo‘shgan. Shu bilan birga, sektorda 330 milliondan ortiq 

to‘g‘ridan-to‘g‘ri va bilvosita ish o‘rinlari shakllangan 

bo‘lib, bu global bandlikdagi sezilarli ulushni tashkil 

etadi[1]. Turizmning rivojlanishi iqtisodiy o‘sishni 

jadallashtirish, hududlar raqobatbardoshligini oshirish, 

yangi ish o‘rinlari yaratish hamda xizmatlar sektorining 

kengayishiga xizmat qiluvchi muhim omil hisoblanadi. 

Ushbu jarayonda turizm infratuzilmasining holati va 

rivojlanish darajasi sohaning samarali faoliyat yuritishini 

belgilovchi asosiy shartlardan biri sifatida maydonga 

chiqadi. 

Turizm infratuzilmasi transport, joylashtirish 

vositalari, muhandislik-kommunikatsiya tarmoqlari, 

axborot-kommunikatsiya texnologiyalari hamda servis 

xizmatlari majmuini o‘z ichiga olib, turistik 

mahsulotning shakllanishi va iste’molchiga еtkazilishida 

hal qiluvchi rol o‘ynaydi [2]. So‘nggi statistik 

ma’lumotlar infratuzilma investitsiyalarining har bir 

dollarining iqtisodiy multiplikator effektini keltirib 

chiqarishini ko‘rsatadi: transport va xizmat 

infratuzilmasi rivojlangan mamlakatlarda turizm 

daromadlari 15–25 % ga yuqoriroq bo‘ladi. Shu bilan 

birga, infratuzilmaning еtarli darajada rivojlanmaganligi 

turistik xizmatlar sifati va xilma-xilligini cheklaydi, 

investitsiya jarayonlarining sustlashuviga hamda turizm 

salohiyatidan to‘liq foydalanilmasligiga olib keladi. Bu 

holat ayniqsa infraqurilish resurslari chegaralangan 

mintaqalarda sezilarli bo‘lib, ularni rivojlantirish uchun 

kompleks tashkiliy-iqtisodiy mexanizmlarni 

shakllantirish va takomillashtirishni talab etadi[3]. 

Zamonaviy iqtisodiy sharoitda turizm infratuzilmasini 

rivojlantirish jarayoni davlat tomonidan tartibga solish, 

xususiy sektor faolligini rag‘batlantirish, investitsiyalarni 

jalb etish hamda innovatsion yondashuvlarni joriy etish 

bilan chambarchas bog‘liqdir. Ushbu jarayonlarning 

muvaffaqiyati ko‘p jihatdan tashkiliy boshqaruv 

tizimlarining samaradorligi, iqtisodiy rag‘batlar va 

moliyaviy mexanizmlarning to‘g‘ri tanlanishiga bog‘liq 

bo‘lib, ularning o‘zaro uyg‘unligi turizm 

infratuzilmasining barqaror rivojlanishini ta’minlaydi. 

Shu nuqtai nazardan, turizm sohasi 

infratuzilmasini rivojlantirishda tashkiliy-iqtisodiy 

mexanizmlarni takomillashtirish masalalarini ilmiy 

asosda tadqiq etish, mavjud yondashuvlarni tizimli tahlil 

qilish va ularni amaliyotga moslashtirish dolzarb 

vazifalardan biri hisoblanadi. Mazkur yo‘nalishda ishlab 

chiqiladigan nazariy xulosalar va amaliy tavsiyalar 

turizm sohasining raqobatbardoshligini oshirish, 

resurslardan foydalanish samaradorligini kuchaytirish 

hamda uzoq muddatli barqaror rivojlanishni 

ta’minlashga xizmat qiladi. 

▪ TADQIQOT METODOLOGIYASI 

Mazkur tadqiqotda turizm sohasi infratuzilmasini 

rivojlantirishda tashkiliy-iqtisodiy mexanizmlarni 

takomillashtirish masalalarini o‘rganish uchun tizimli va 

kompleks yondashuvdan foydalanildi. Tadqiqot 

jarayonida ilmiy abstraksiya, tahlil va sintez, induksiya 

va deduksiya usullari orqali nazariy manbalar 

umumlashtirildi hamda turizm infratuzilmasining 

tarkibiy elementlari o‘rtasidagi o‘zaro bog‘liqliklar 

aniqlandi. Shuningdek, statistik tahlil, taqqoslama tahlil 

va iqtisodiy baholash usullari yordamida turizm 

infratuzilmasi rivojlanishiga ta’sir etuvchi tashkiliy va 

iqtisodiy omillar baholandi. Tadqiqotda institutsional 

tahlil va modellashtirish usullari qo‘llanilib, davlat 

tomonidan tartibga solish, investitsiya va boshqaruv 

mexanizmlarining samaradorligini oshirishga qaratilgan 

ilmiy xulosalar va amaliy takliflar ishlab chiqildi. 

▪ ADABIYOTLAR TAHLILI 

Xorijiy ilmiy adabiyotlarda turizm sohasi 

infratuzilmasini rivojlantirish masalalari asosan 

xizmatlar iqtisodiyoti va destinatsiya raqobatbardoshligi 

konsepsiyalari doirasida tadqiq etilgan. Jumladan, Chris 

Cooper va C. Michael Hall tomonidan olib borilgan 

tadqiqotlarda turizm infratuzilmasi transport, 

joylashtirish, axborot va servis tizimlarining yagona 

majmui sifatida talqin qilinib, ularning rivojlanish 

darajasi turistik oqimlar hajmi va hududiy iqtisodiy 

samaradorlikka bevosita ta’sir ko‘rsatishi asoslab 

berilgan [4]. Geoffrey Crouch va J.R.Brent Ritchie 

tomonidan ishlab chiqilgan destinatsiya 

raqobatbardoshligi modelida infratuzilma asosiy tayanch 

omillardan biri sifatida baholanib, davlat tomonidan 

tartibga solish, investitsiya rag‘batlari va institutsional 

boshqaruv mexanizmlarining uyg‘unligi 

infratuzilmaning barqaror rivojlanishini ta’minlovchi 

muhim shart ekanligi ko‘rsatib o‘tilgan [5]. Ushbu 

tadqiqotlarda tashkiliy-iqtisodiy mexanizmlar ko‘proq 

strategik darajada yoritilgan bo‘lib, ularning amaliy 

samaradorligini baholash masalalari cheklangan holda 

tahlil qilingan. 

MDH mamlakatlari olimlari ilmiy ishlarida 

turizm infratuzilmasini rivojlantirish masalalari asosan 

hududiy iqtisodiyot va davlat tomonidan qo‘llab-

quvvatlash mexanizmlari bilan bog‘liq holda ko‘rib 

chiqilgan. Xususan, A.Yu.Aleksandrova turizm 

infratuzilmasini hududiy rivojlanishning asosiy omili 

sifatida baholab, davlatning muvofiqlashtiruvchi roli va 

boshqaruv institutlarini takomillashtirish zarurligini 

ta’kidlaydi [6]. A.V. Babkin tadqiqotlarida turizm 

infratuzilmasining rivojlanishi klaster yondashuvi va 

tarmoqlararo integratsiya orqali samaradorlikka erishishi 

ilmiy jihatdan asoslangan. Shuningdek, I.T.Balabanov 

ishlarida infratuzilma loyihalarini moliyalashtirishda 

investitsion mexanizmlar, davlat-xususiy sheriklik va 

iqtisodiy rag‘batlantirish vositalarining ahamiyati ochib 

berilgan [7]. Biroq MDH olimlari tadqiqotlarida tashkiliy 

va iqtisodiy mexanizmlarning o‘zaro integratsiyasi 

hamda ularning turizm infratuzilmasi rivojiga kompleks 

ta’sirini baholash masalalari еtarli darajada 

tizimlashtirilmagan bo‘lib, bu yo‘nalishda qo‘shimcha 

ilmiy izlanishlar olib borish zarurligini ko‘rsatadi. 

▪ TAHLIL VA NATIJALAR 

Turizm sohasi infratuzilmasini rivojlantirish 

murakkab va ko‘p omilli jarayon bo‘lib, u nafaqat 

moddiy obyektlar – transport tarmoqlari, joylashtirish 

vositalari va servis infratuzilmasini yaratish, balki ushbu 

jarayonlarni samarali boshqarish va moliyalashtirishni 

ham talab etadi. Shu bois turizm infratuzilmasining 

barqaror rivojlanishi tashkiliy va iqtisodiy 

mexanizmlarning o‘zaro uyg‘unligi asosida 

ta’minlanadi. 

1-jadval 

Turizm sohasi infratuzilmasini rivojlantirishda tashkiliy-iqtisodiy mexanizmlar 

 

 
Mexanizm turi Tarkibiy elementlar Asosiy vazifalari 

Amalga oshirish 

vositalari 

Kutiladigan 

natijalar 

1 

TASHKILIY 

mexanizm 

Davlat boshqaruvi 

organlari 

(respublika–viloyat–

tuman) 

Strategik 

maqsadlarni 

belgilash 

Davlat dasturlari, 

master-rejalar 

Hududiy ustuvor 

yo‘nalishlar 

aniqlanadi 

Hududiy turizm 

boshqarmalari 
Muvofiqlashtirish 

Yo‘l xaritalari, 

reglamentlar 

Institutlararo 

uyg‘unlik 

Klaster va DXSh 

(PPP) 

Hamkorlikni tashkil 

etish 

Bitimlar, 

konsorsiumlar 

Xususiy sektor 

faolligi 

Monitoring va 

nazorat 

Sifat va 

samaradorlikni 

ta’minlash 

Standartlar, audit 
Xizmatlar sifati 

oshadi 

2 

IQTISODIY 

mexanizm 

Davlat byudjeti 

mablag‘lari 

Boshlang‘ich 

moliyalashtirish 

Maqsadli 

transferlar 

Infratuzilma 

obyektlari barpo 

etiladi 

Xususiy va xorijiy 

investitsiyalar 
Kapital jalb etish 

Investitsiya 

shartnomalari 

Investitsiya hajmi 

oshadi 

Soliq imtiyozlari va 

subsidiyalar 
Rag‘batlantirish Preferensiyalar 

Investorlar faolligi 

kuchayadi 

Kredit va moliyaviy 

instrumentlar 

Moliyaviy 

barqarorlik 

Imtiyozli kredit, 

leasing 

Loyihalar uzluksiz 

amalga oshadi 

3 O‘ZARO 

BOG‘LIQLIK 

Strategik qaror + 

moliyaviy resurs 

Qarorlarning amaliy 

ijrosi 

Tashkiliy–

iqtisodiy uyg‘unlik 

Barqaror turizm 

infratuzilmasi 

4 
YAKUNIY 

NATIJA 

Infratuzilma 

obyektlari va 

servislar 

Turistlar oqimini 

oshirish 

Kompleks 

rivojlanish 

Hududiy iqtisodiy 

o‘sish 

 

Tashkiliy mexanizmlar turizm infratuzilmasini 

rivojlantirish jarayonida ishtirok etuvchi subyektlar 

faoliyatini muvofiqlashtirish, ularning vakolat va 

mas’uliyatlarini aniqlash hamda strategik boshqaruvni 

amalga oshirishga xizmat qiladi. Ushbu mexanizmlar 

davlat boshqaruvi organlari, hududiy turizm tuzilmalari, 

xususiy sektor va jamoatchilik institutlari o‘rtasidagi 

o‘zaro aloqalarni tartibga soladi. Tashkiliy mexanizmlar 

orqali hududiy rivojlanish ustuvor yo‘nalishlari 

belgilanadi, dastur va loyihalar shakllantiriladi, 

shuningdek, turizm infratuzilmasi obyektlarini 

joylashtirish va rivojlantirish bo‘yicha qarorlar qabul 

qilinadi. Shu jihatdan tashkiliy mexanizmlar turizm 

infratuzilmasi rivojlanishining institutsional asosini 

tashkil etadi. 

Iqtisodiy mexanizmlar esa turizm infratuzilmasini 

rivojlantirish uchun zarur bo‘lgan moliyaviy va 

investitsion resurslarni safarbar etish, ularni samarali 

taqsimlash hamda iqtisodiy rag‘batlantirish vositalarini 

qo‘llashga yo‘naltirilgan. Ushbu mexanizmlar davlat 

byudjeti mablag‘lari, xususiy va xorijiy investitsiyalar, 

imtiyozli kreditlar, subsidiyalar hamda soliq rag‘batlari 

orqali infratuzilma loyihalarining iqtisodiy 

asoslanganligini ta’minlaydi. Iqtisodiy mexanizmlar 

turizm infratuzilmasining amaliy jihatdan barpo etilishi 

va undan iqtisodiy samaradorlikka erishishda muhim rol 

o‘ynaydi. 

Tashkiliy va iqtisodiy mexanizmlar o‘rtasidagi 

uzviy bog‘liqlik turizm infratuzilmasini rivojlantirish 

jarayonining muhim qonuniyatlaridan biri hisoblanadi. 

Tashkiliy mexanizmlar orqali belgilangan strategik 

maqsad va ustuvor yo‘nalishlar iqtisodiy mexanizmlar 

yordamida real moliyaviy ta’minotga ega bo‘ladi. 

Aksincha, iqtisodiy resurslarning samarali ishlatilishi 

ularni boshqarish va muvofiqlashtirishning puxta 

tashkiliy tizimisiz mumkin emas. Shu sababli ushbu 

mexanizmlardan birining еtarli darajada ishlamasligi 

butun infratuzilma rivojiga salbiy ta’sir ko‘rsatadi. 

Turizm sohasi infratuzilmasini rivojlantirish 

hududiy iqtisodiy o‘sishni ta’minlovchi muhim 

omillardan biri bo‘lib, uning samaradorligi ko‘p jihatdan 

tashkiliy va iqtisodiy mexanizmlarning o‘zaro 

uyg‘unligiga bog‘liq. Mazkur mexanizmlar 

integratsiyalashgan holda faoliyat yuritgandagina 

infratuzilma obyektlarini barpo etish, xizmatlar sifatini 

oshirish va turistlar oqimini ko‘paytirish mumkin 

bo‘ladi. 

Tashkiliy mexanizmlar turizm infratuzilmasini 

rivojlantirishning institutsional asosini tashkil etadi va 

davlat boshqaruvi, hududiy turizm tuzilmalari, strategik 

rejalashtirish, klasterlash hamda monitoring va nazorat 

tizimlarini qamrab oladi. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

1-rasm. Turizm infratuzilmasini rivojlantirishda tashkiliy va iqtisodiy mexanizmlar modeli 

Davlat darajasida qabul qilinadigan strategik 

dasturlar va hududiy rivojlanish konsepsiyalari 

infratuzilma rivojining ustuvor yo‘nalishlarini belgilab 

beradi. Masalan, 2022–2026 yillarga mo‘ljallangan 

hududiy dasturlar doirasida Qashqadaryo viloyatida 

turizm infratuzilmasini rivojlantirishga qaratilgan o‘nlab 

loyihalar shakllantirildi. Hududiy turizm boshqaruvi 

organlari ushbu qarorlarni amaliyotga tatbiq etib, 

joylashtirish obyektlari, servis xizmatlari va transport 

infratuzilmasini rivojlantirishni muvofiqlashtirdi. 

Natijada, viloyatda joylashtirish obyektlari soni 2022–

2024 yillarda qariyb olti barobar oshdi. 

Strategik rejalashtirish mexanizmi orqali turizm 

salohiyati yuqori bo‘lgan hududlar aniqlanib, 

investitsiyalar asosan tarixiy-madaniy resurslarga ega 

tumanlarga yo‘naltirildi. Shu bilan birga, klaster va 

davlat-xususiy sheriklik mexanizmlarining joriy etilishi 

xususiy sektor ishtirokini kengaytirib, infratuzilma 

loyihalarining iqtisodiy samaradorligini oshirdi. 

Monitoring va nazorat tizimi esa loyihalarning bajarilishi 

va xizmatlar sifatini baholab, tizimning barqarorligini 

ta’minlashga xizmat qildi. 

Iqtisodiy mexanizmlar tashkiliy qarorlarning real 

moliyaviy ta’minotini amalga oshiruvchi asosiy vosita 

hisoblanadi. Davlat byudjeti mablag‘lari boshlang‘ich 

infratuzilma obyektlarini yaratishga yo‘naltirilsa, 

xususiy va xorijiy investitsiyalar infratuzilmaning 

ko‘lamini kengaytirishga xizmat qiladi. Amaliy 

ma’lumotlarga ko‘ra, Qashqadaryo viloyatida turizm 

sohasiga yo‘naltirilgan investitsiyalar hajmi 2022 yildagi 

86,2 mlrd so‘mdan 2024 yilda 312,5 mlrd so‘mga еtib, 

3,6 barobar o‘sdi. Soliq imtiyozlari va subsidiyalar 

investorlar uchun qulay sharoit yaratib, yangi 

mehmonxona va servis obyektlarining jadal 

rivojlanishiga sabab bo‘ldi. Imtiyozli kreditlar va 

moliyaviy instrumentlar esa infratuzilma loyihalarining 

uzluksiz moliyalashtirilishini ta’minlab, xususiy sektor 

faolligini oshirdi. 

Tashkiliy va iqtisodiy mexanizmlar o‘rtasidagi 

o‘zaro muvofiqlashtirish infratuzilma rivojining 

markaziy bo‘g‘ini hisoblanadi. Ushbu bosqichda 

hududiy ustuvor yo‘nalishlar aniqlanadi, iqtisodiy 

jihatdan samarali loyihalar tanlab olinadi va mavjud 

resurslar real ehtiyojlar bilan moslashtiriladi. Natijada, 

investitsiya resurslaridan foydalanish samaradorligi 

sezilarli darajada oshib, tanlangan loyihalarning 

rentabellik darajasi o‘rtacha 18–22 foizni tashkil etdi. 

Mazkur mexanizmlarning integratsiyalashgan 

faoliyati yakunida turizm infratuzilmasining real rivoji 

ta’minlanadi. Xususan, joylashtirish quvvatlari kengayib, 

o‘rinlar soni bir necha barobarga oshdi, transport va 

muhandislik infratuzilmasining qamrovi kengaydi, 

turistik servislar sifati yaxshilandi. Bularning barchasi 

turistlar oqimining ko‘payishiga va hududiy iqtisodiy 

o‘sishga olib keldi. 2024 yilda viloyatda joylashtirish 

obyektlarida xizmat ko‘rsatilgan turistlar soni 267 ming 

kishidan oshib, turizmning hududiy yalpi mahsulotdagi 

ulushi taxminan 2,5–3,0 foizga еtdi. 

Turizm infratuzilmasini rivojlantirishda tashkiliy 

mexanizmlar strategik boshqaruv va institutsional 

muvofiqlashtirishni, iqtisodiy mexanizmlar esa 

moliyaviy ta’minot va rag‘batlantirishni amalga oshiradi. 

Ularning o‘zaro uyg‘unligi hududiy turizm 

infratuzilmasining barqaror rivojlanishini ta’minlab, 

iqtisodiy faollik, bandlik va hududning 

raqobatbardoshligini oshirishga xizmat qiladi. 

▪ XULOSA VA TAKLIFLAR  

Mazkur tadqiqot turizm sohasi infratuzilmasini 

rivojlantirishda tashkiliy va iqtisodiy mexanizmlarning 

o‘rni hamda ularning o‘zaro uyg‘unligining ahamiyatini 

ilmiy asosda yoritishga qaratildi. Tadqiqot natijalari 

shuni ko‘rsatdiki, turizm infratuzilmasining barqaror 

rivojlanishi alohida mexanizmlarning mavjudligi bilan 

emas, balki ularning yagona tizim sifatida 

integratsiyalashgan holda faoliyat yuritishi bilan 

belgilanadi. Tashkiliy mexanizmlar strategik boshqaruv, 

institutsional muvofiqlashtirish va hududiy 

ustuvorliklarni belgilash orqali infratuzilma rivojining 

konseptual asosini shakllantiradi. Iqtisodiy mexanizmlar 

esa ushbu qarorlarning amaliy ijrosini moliyaviy 

resurslar, investitsiyalar va iqtisodiy rag‘batlantirish 

vositalari orqali ta’minlaydi. Tadqiqot davomida 

aniqlanishicha, ushbu mexanizmlar o‘rtasidagi uzviy 

bog‘liqlik investitsiya resurslaridan foydalanish 

samaradorligini oshirib, infratuzilma loyihalarining 

iqtisodiy natijadorligini kuchaytiradi. Empirik tahlillar 

asosida ishlab chiqilgan integratsiyalashgan model 

hududiy darajada turizm infratuzilmasini rivojlantirishda 

tashkiliy va iqtisodiy mexanizmlarning 

muvofiqlashtirilgan holda qo‘llanishi turistlar oqimini 

oshirish, xizmatlar sifatini yaxshilash hamda hududiy 

iqtisodiy o‘sishni jadallashtirishga xizmat qilishini 

tasdiqladi. Xususan, investitsiyalar hajmining o‘sishi, 

joylashtirish quvvatlarining kengayishi va servis sifati 

ko‘rsatkichlarining yaxshilanishi mazkur 

mexanizmlarning samarali ishlashini ifodalovchi asosiy 

natijalar sifatida namoyon bo‘ldi. 

Xulosa qilib aytganda, tadqiqot natijalari turizm 

infratuzilmasini rivojlantirish jarayonida tashkiliy va 

iqtisodiy mexanizmlarning integratsiyalashgan 

yondashuvi hududiy turizm siyosatini 

takomillashtirishning muhim sharti ekanligini ko‘rsatadi. 

Ushbu yondashuvdan foydalanish hududlarning turistik 

raqobatbardoshligini oshirish, barqaror iqtisodiy 

rivojlanishni ta’minlash va turizm sohasining milliy 

iqtisodiyotdagi ulushini kengaytirishda amaliy 

ahamiyatga ega. 

